
2. Uposathakkhandhakam

Sannipatanujananadikathavannana

132. Uposathakkhandhake taranti plavanti ettha balati tittham. Itoti imasmim sasane
laddhito. Tam kathentiti “imasmim nama divase muhutte va idam kattabba’’'ntiadina
kathenti.

134. ‘Sunatu me bhante’tiadisu yam vattabbam, tam matikatthakathayam
vittharato agatamevati na idha vittharayissama, atthikehi pana tatoyeva
gahetabbam.

135. Apajjitva va vutthitoti ettha arocitapi apatti asanti nama hotiti veditabbam.
Teneva matikatthakathayam vuttam ‘‘yassa pana evam anapanna va apatti apajjitva
ca pana vutthita va desita va arocita va, tassa sa apatti asanti nama hoti’'ti.
Musavado nama vacibhedapaccaya hotiti aha ‘“‘na musavadalakkhanena'ti.
Bhagavato pana vacanenati sampajanamusavade kim hoti? ““Dukkatam hoti’’ti imina
vacanena. Vacidvare akiriyasamutthana apatti hotiti yasma yassa bhikkhuno
adhammikaya patififiaya tunhibhltassa nisinnassa manodvare apatti nama natthi,
yasma pana avi katabbam na avi akasi, tenassa vacidvare akiriyasamutthana apatti
hoti.

Vacati vacaya, ya-karalopenayam niddeso. Kenaci manujena vacaya analapantoti
yojetabbam. Giram no ca pare bhaneyyati “ime sossanti’’ti parapuggale sandhaya
saddampi na nicchareyya. Apajjeyya vacasikanti vacato samutthitam apattim
apajjeyya.

Antarayakaroti vippatisaravatthutaya pamojjadisambhavam nivaretva
pathamajjhanadinam adhigamaya antarayakaro. Tassa bhikkhuno phasu hotiti
avippatisaramulakanam pamojjadinam vasena tassa bhikkhuno sukha patipada
sampajjatiti attho.

Sannipatanujananadikathavannana nitthita.

Simanujananakathavannana

138. Itaropiti suddhapamsupabbatadim sandhaya vadati. Hatthippamano nama
pabbato hetthimakotiya addhatthamaratanubbedho. Tasmati yasma ekena na vattati,
tasma. Dvattimsapalagulapindappamanata thulataya gahetabba, na tulagananaya.
Antosaramissakananti antosararukkhehi missakanam. Stcidandakappamanoti
sihaladipe lekhanadandappamanoti vadanti, so ca kanitthanguliparimanoti
datthabbam. Etanti navamulasakhaniggamanam. Parabhage kittetum vattatiti bahi
nikkhamitva thitesu atthasu maggesu ekissa disaya ekam, aparaya ekanti evam
catlsu thanesu kittetum vattati.

Yattha katthaci uttarantiya bhikkhuniya antaravasako temiyatiti sikkhakarantyam
agatalakkhanena timandalam paticchadetva antaravasakam anukkhipitva titthena va
atitthena va uttarantiya bhikkhuniya ekadvahgulamattampi antaravasako temiyati.
Bhikkhuniya eva gahanancettha bhikkhunivibhange bhikkhuniya vasena
nadilakkhanassa paliyam agatatta teneva nayena dassanattham katam. Simam
bandhantanam nimittam hotiti ayam vuttalakkhana nadi samuddam va pavisatu
talakam va, pabhavato patthaya nimittam hoti. Ajjhottharitva avaranam
pavattatiyevati avaranam ajjhottharitva sandatiyeva. Appavattamanati
asandamanudaka. Avaranafihi patva nadiya yattake padese udakam asandamanam
santitthati, tattha nadinimittam katum na vattati. Upari sandamanatthaneyeva
vattati, asandamanatthane pana udakanimittam katum vattati. Thitameva hi
udakanimitte vattati, na sandamanam. Tenevaha ‘‘pavattanatthane nadinimittam,
appavattanatthane udakanimittam katum vattati’’ti. Nadim bhinditvati
matikamukhadvarena nadiktlam bhinditva. Ukkhepimanti klpato viya ukkhipitva
gahetabbam.

Singhatakasanthanati tikonaracchasanthana. Mudingasanthanati mudingabhert viya
majjhe vitthata ubhosu kotisu sankotita hoti. Upacaram thapetvati paccha simam
bandhantanam simaya okasam thapetva. Antonimittagatehi panati ekassa gamassa
upaddham anto kattukamataya sati sabbesam agamane payojanam natthiti katva
vuttam. Agantabbanti ca samicivasena vuttam, nayam niyamo ‘‘agantabbameva’'ti.
Tenevaha ‘“agamanampi anagamanampi vattati’’ti. Abaddhaya hi simaya
nanagamakhettanam nanasimasabhavatta tesam anagamanepi vaggakammam na
hoti, tasma anagamanampi vattati. Baddhaya pana simaya ekasimabhavato puna
anfasmim kamme kariyamane anto simagatehi agantabbamevati aha
‘“avippavasasima...pe... agantabba’'nti. Nimittakittanakale asodhitayapi simaya

nevatthi doso nimittakittanassa apalokanadisu afifatarabhavato.

Bhandukammapucchanam sandhaya pabbajja-gahanam. Sukhakaranatthanti
sabbesam sannipatanaparissamam pahaya appatarehi sukhakaranattham. Ekavisati
bhikkhl ganhatiti visativaggakaraniyaparamatta sanghakammassa kammarahena
saddhim ekavisati bhikkhU ganhati. Idafica nisinnanam vasena vuttam. Hetthimantato
hi yattha ekavisati bhikkhu nisiditum sakkonti, tattake padese simam bandhitum
vattati. Na sakkhissantiti avippavasasimaya baddhabhavam asallakkhetva
‘‘samanasamvasakameva samuhanissama’’ti vayamanta na sakkhissanti. Baddhaya
hi avippavasasimaya tam asamuhanitva ‘““samanasamvasakasimam
samuhanissama’’ti katayapi kammavacaya asamuhatava hoti sima. Pathamanhi
avippavasam samuhanitva paccha sima samuhanitabba. Ekaratanappamana
suviifeyyatara hotiti katva vuttam ‘“‘ekaratanappamana vattati’’ti. Ekangulamattapi
simantarika vattatiyeva. Tattakenapi hi sima asambhinnava hoti.

Avasesanimittaniti mahasimaya bahirapasse nimittani. Khandasimato patthaya
bandhanam acinnam, acinnakaraneneva ca sammoho na hotiti aha ‘“’khandasimatova
patthaya bandhitabba’'ti. Kutigeheti kutighare, bhumighareti attho. Udukkhalanti
khuddakavatam. Nimittam na katabbanti tam rajim va udukkhalam va nimittam na
katabbam.

Hettha na otaratiti bhittito oram nimittani thapetva kittitatta hettha akasappadesam
na otarati. Hetthapi otaratiti sace hettha antobhittiyam ekavisatiya bhikkhdnam
okaso hoti, otarati. Otaramana ca uparisimappamanena na otarati, samanta



bhittippamanena otarati. Otarananotaranam vuttanayeneva veditabbanti sace hettha
ekavisatiya bhikkhtnam okaso hoti, otarati. No ce, na otaratiti adhippayo. Sabbo
pasado simattho hotiti uparimatalena saddhim ekabaddhabhittiko va hotu ma va,
sabbopi pasado simatthova hoti.

Talamulakapabbateti talamUlasadise pabbate. So ca hettha mahanto hutva
anupubbena tanuko hotiti datthabbam. Panavasanthano majjhe tanuko hoti mule
agge ca vitthato. Hettha va majjhe vati mudinhgasanthanassa hettha
panavasanthanassa majjhe. Akasapabbharanti bhittiya aparikkhittapabbharam.
Antolenam hotiti pabbatassa anto lenam hoti. Simamalaketi khandasimamalake.
Mahasimam sodhetva va kammam katabbanti mahasimagata bhikkhl hatthapasam
va anetabba, simato va bahi katabbati adhippayo. Ganthipadesu pana
““mahasimagatehi bhikkhtahi tam sakham va paroham va anamasitva thatabbanti
adhippayo’’ti vuttam, tam na gahetabbam. Purimanayepiti khandasimaya utthahitva
mahasimaya onatarukkhepi. Ukkhipapetva katum na vattatiti khandasimaya anto
thitatta rukkhassa tattha thito hatthapasamyeva anetabboti ukkhipapetva katum na
vattati.

140. Parayatiti ajjhottharati. Parati simapekkho itthilinganiddeso. Assati bhaveyya.
Idhadhippetanavaya pamanam dassento aha ““ya sabbantimena paricchedena...pe...
tayo jane vahati’’ti. Imina ca vuttappamanato khuddaka nava vijjamanapi idha
asantapakkham bhajatiti dipeti. Avassam labbhaneyya dhuvanavava hotiti
sambandho. Rukkham chinditva katoti pathaseso. Paratire sammukhatthaneti
orimatire sabbapariyantanimittassa sammukhatthane. Sabbanimittanam anto thite
bhikkhu hatthapasagate katvati ettha sace ekam gamakhettam hoti, ubhosu tiresu
sabbanimittanam anto thite bhikkhu hatthapasagate katva sammannitabba.
Nanagamakkhettam ce, samanasamvasakasimabandhanakale anagantumpi vattati.
Avippavasasimasammutiyam pana agantabbameva. Yasma ubhosu tiresu
nimittakittanamattena dipako sangahito nama na hoti, tasma dipakepi nimittani
visum kittetabbanevati aha ‘“dipakassa orimante ca parimante ca nimittam
kittetabba’'nti. Dipakasikharanti dipakamatthakam. Pabbatasanthanati dipakassa
ekato adhikataratta vuttam.

Simanujananakathavannana nitthita.

Uposathagaradikathavannana

142. Vatthuvasena vuttanti ‘“‘mayaficamha asammataya bhumiya nisinna
patimokkham assumha’’ti vatthumhi patimokkhasavanassa agatatta vuttam.
Uposathappamukham nama uposathagarassa sammukhatthanam. Paliyam
““pathamam nimitta kittetabba'’ti ettakameva vatva simasammutiyam viya
““pabbatanimittam pasananimitta’’ntiadina visesetva nimittanam adassitatta
““khuddakani va...pe... yani kanici nimittanr’’ti vuttam. Kittetum vattatiti imina
sambandho.

Avippavasasimanujananakathavannana

144. Assati bhikkhunisanghassa. Dvepi simayoti pathamam vutta avippavasasima
samanasamvasakasima ca. Na kammavacam vaggam karontiti kammavacam na
bhindanti, kammam na kopentiti adhippayo. Etthati ‘‘thapetva gamafica
gamulpacaranca’’ti ettha. Gamafica gamipacarafica na ottharatiti “‘thapetva

gamafca gamupacarafica’’ti vuttatta. Simasankhyameva gacchatiti
avippavasasimasankham gacchati. Ekampi kulam pavittham vati abhinavakatagehesu
sabbapathamam ekampi kulam pavittham atthi. Agatam vati poranakagame affesu
gehani chaddetva gatesu ekampi kulam agatam atthi.

Avippavasasima na samuhantabbati mahasimam sandhaya vadati.
Nirasankatthanesu thatvati cetiyanganadinam khandasimaya anokasatta vuttam.
Khandasimanhi bandhanta tadisam thanam pahaya afifasmim vivitte okase
bandhanti. Appeva nama samuhanitum sakkhissantiti avippavasasimamyeva
samuhanitum sakkhissanti, na khandasimam. Patibandhitum pana na
sakkhissantevati khandasimaya affiatatta na sakkhissanti. Na samuhanitabbati
khandasimam ajanantehi na samuhanitabba. Uposathassa visum gahitatta
avasesakammavasena samanasamvasata veditabba.

Gamasimadikathavannana

147. Aparicchinnayati baddhasimavasena akataparicchedaya. Yena kenaci khanitva
akatoti antamaso tiracchanenapi khanitva akato. Tassa antohatthapasam vijahitva
thito kammam kopetiti imina bahiparicchedato yattha katthaci thito kammam na
kopetiti dipeti. Yam pana vuttam matikatthakathayam ‘‘paricchedabbhantare
hatthapasam vijahitva thitopi paricchedato bahi afifiam tattakamyeva paricchedam
anatikkamitva thitopi kammam kopeti, idam sabbaatthakathasu sannitthana’'nti,
tattha ‘‘anfam tattakamyeva paricchedam anatikkamitva thitopi kammam kopeti''ti
idam neva paliyam, na atthakathayam upalabbhati. Yadi cetam dvinnam sanhghanam
visum uposathadikammakaranadhikare vuttatta udakukkhepato bahi afifiam
udakukkhepam anatikkamitva uposathadikaranattham thito sangho
simasambhedasambhavato kammam kopetiti imina adhippayena vuttam siya, evam
sati yujjeyya. Teneva matikatthakathaya linatthappakasaniyam vuttam ‘“‘afifiam
tattakamyeva paricchedanti dutiyam udakukkhepam anatikkantopi kopeti. Kasma?
Attano udakukkhepasimaya paresam udakukkhepasimaya ajjhotthatatta
simasambhedo hoti, tasma kopeti’'ti. ‘‘ldam sabbaatthakathasu sannitthana’'nti ca
imina adhippayena vuttanti gahetabbam sabbasupi atthakathasu simasambhedassa
anicchitatta. Teneva hi ““attano ca affesafica udakukkhepaparicchedassa antara
anfo udakukkhepo simantarikatthaya thapetabbo’’ti vuttam. Afifile panettha
anfathapi papafncenti, tam na gahetabbam.

Sabbattha sangho nisidatiti hatthapasam avijahitva nisidati.
Udakukkhepasimakammam natthiti yasma sabbopi nadipadeso bhikkhthi ajjhotthato,
tasma samantato nadiya abhava udakukkhepe payojanam natthi.
Udakukkhepappamana simantarika suvififeyyatara hoti, simasambhedasanka na ca
siyati samicidassanattham ‘“affio udakukkhepo simantarikatthaya thapetabbo'’ti
vuttam. Yattakena pana simasambhedo na hoti, tattakam thapetum vattatiyeva.
Tenevahu porana “‘yattakena simasankaro na hoti, tattakampi thapetum vattati’'ti.
Unakam pana na vattatiti idampi udakukkhepasimaya parisavasena vaddhanato
simasambhedasanka siyati tamnivaranatthameva vuttam.

Gacchantiya pana navaya katum na vattatiti ettha udakukkhepamanatikkamitva
parivattamanaya katum vattatiti veditabbam. Simam va sodhetvati ettha
simasodhanam nama gamasimadisu thitanam hatthapasanayanadi. ‘“Nadim
vinasetva talakam karonti’'ti vuttamevattham vibhaveti ‘*hettha pali baddha’ti,


https://www.paliverse.org/el/book_v2/3-%25cf%2583%25cf%2587%25cf%258c%25ce%25bb%25ce%25b9%25ce%25b1-%25ce%25b3%25ce%25b9%25ce%25b1-%25cf%2584%25ce%25bf-%25ce%25bc%25ce%25b5%25ce%25b3%25ce%25ac%25ce%25bb%25ce%25bf-%25ce%25ba%25ce%25b5%25cf%2586%25ce%25ac%25ce%25bb%25ce%25b1%25ce%25b9%25ce%25bf-greek-v2/2-i-enotita-gia-tin-tirisi-ton-kanonon/#4605c56b-f21a-40c8-9ae1-df42b1153e66

hetthanadim avaritva pali baddhati attho. Chadditamodakanti talakarakkhanattham
ekamantena chadditamudakam. Deve avassanteti dubbutthikale vassanepi deve
avassante. Uppatitvati uttaritva. Gamanigamasimam ottharitva pavattatiti
vuttappakare vassakale cattaro mase abbocchinna pavattati. Viharasimanti
baddhasimam sandhaya vadati.

Agamanapatheti yattha tadaheva gantva paccagantum na sakka hoti, tadise padese
araffasimasankhameva gacchatiti sattabbhantarasimam sandhaya vadati. Tesanti
macchabandhanam. Gamanapariyantassa oratoti gamanapariyantassa orimabhage
dipakam pabbatafica sandhaya vuttam, na samuddappadesam.

148. Samsatthavitapati imina afflamanfassa asannatam dipeti. Baddha hotiti
pacchimadisabhage simam sandhaya vuttam. Tassa padesanti yattha thatva
bhikkhuhi kammam katum sakka hoti, tadisam padesam. Yattha pana thitehi
kammam katum na sakka hoti, tadisam padesam antokaritva bandhanta simaya
simam sambhindanti nama. Dvinnam simanam nimittam hotiti nimittassa simato
bahiratta simasambhedo na hotiti vuttam. Simasankaram karotiti vaddhitva
simappadesam pavitthe dvinnam simanam gatatthanassa duviifieyyatta vuttam, na
pana tattha kammam katum na vattatiti dassanattham. Na hi sima tattakena asima
hoti, dve pana sima paccha vaddhitena rukkhena ajjhotthatatta ekabaddha honti,
tasma ekattha thatva kammam karontehi itaram sodhetva katabbam.

Gamasimadikathavannana nitthita.

Uposathabhedadikathavannana

149. Adhammena vaggam uposathakammanti ettha yattha cattaro vasanti, tattha
patimokkhuddeso anufifato. Yattha dve va tayo va vasanti, tattha
parisuddhiuposatho. Idha pana tatha akatva catunnam vasanatthane
parisuddhiuposathassa katatta tinnam vasanatthane ca patimokkhassa udditthatta
““adhammena’’ti vuttam. Yasma sabbeva na sannipatimsu, chandaparisuddhi ca
sanghamajjhamyeva agacchati, na ganamajjham, tasma ‘“vagga’’nti vuttam.

Patimokkhuddesakathavannana

=rr

150. Evametam dharayamiti ‘‘suta kho panayasmantehi’’ti ettha “evametam
dharayami’'ti vatva ““uddittham kho ayasmanto nidanam, suta kho panayasmantehi
cattaro parajika dhamma’’ti vattabbam. Teneva matikatthakathayam
““tatthayasmante pucchami kaccittha parisuddha, dutiyampi pucchami...pe... tasma
tunht, evametam dharayamiti vatva ‘uddittham kho ayasmanto nidana’ntiadina
nayena avasese sutena savite uddittho hoti”’ti vuttam. Sutenati sutapadena.
Savarabhayanti vanacarakabhayam. Tenaha ‘“atavimanussabhaya’'nti. ‘“Avasesam
sutena savetabba’’'nti vacanato nidanuddese anitthite sutena savetabbam nama
natthiti aha ““dutiyadisu uddesest’'ti. Udditthauddesapekkhafihi avasesaggahanam,
tasma nidane udditthe parajikuddesadisu yasmim vippakate antarayo uppajjati, tena
saddhim avasesam sutena savetabbam.

Tihipi vidhthiti osaranakathanasarabhaffehi. Ettha ca attham bhanitukamataya
suttassa osarana osaranam nama. Tasseva atthappakasana kathanam nama.
Suttassa tadatthassa va sarena bhananam sarabhafifiam nama. Sajjhayam
adhitthahitvati ““sajjhayam karomi’’ti cittam uppadetva. Osaretva pana kathentenati

pathamam ussaretva paccha attham kathentena. Manussanam pana ‘““bhanahi’’ti
vattum vattatiti ettha uccatare nisinnenapi manussanam bhanahiti visesetvayeva
vattum vattati, avisesetva pana na vattati. Sajjhayam karontenati yattha katthaci
nisiditva sajjhayam karontena. Theroti yo koci attana vuddhataro.Ekam apucchitvati
ekam vuddhataram apucchitva. Aparo agacchatiti aparo tatopi vuddhataro agacchati.

Patimokkhuddesakathavannana nitthita.

Patimokkhuddesakaajjhesanadikathavannana

155. Codanavatthu nama ekam nagaram. Sanghauposathadibhedena navavidhanti
sanghe uposatho gane uposatho puggale uposathoti evam karakavasena tayo,
suttuddeso parisuddhiuposatho adhitthanuposathoti evam kattabbakaravasena tayo,
catuddasiko pannarasiko samaggiuposathoti evam divasavasena tayoti navavidham.
Catubbidham uposathakammanti adhammena vaggam uposathakammam,
adhammena samaggam uposathakammam, dhammena vaggam uposathakammam,
dhammena samaggam uposathakammanti evam catubbidhampi uposathakammam.
Duvidham patimokkhanti bhikkhupatimokkham bhikkhunipatimokkhanti duvidham
patimokkham. Navavidham patimokkhuddesanti bhikkhtGnam pafica uddesa,
bhikkhuninam thapetva aniyatuddesam avasesa cattaroti navavidham
patimokkhuddesam.

Pakkhagananadiuggahananujananakathavannana

158-161. Samannaharathati sallakkhetha. Pariyesitabbaniti bhikkhacarena
pariyesitabbani.

Disamgamikadivatthukathavannana
163. Utuvasseyevati hemantagimhesuyeva.
Parisuddhidanakathavannana

164. Yena kenaci angapaccangena viiiapetiti manasa cintetva hatthappayogadina
yena kenaci vififapeti. Sangho nappahotiti dvinnam dvinnam antara hatthapasam
avijahitva patipatiya thatum nappahoti. Itara pana bilalasankhalikaparisuddhi namati
ettha keci vadanti ‘’bilalasankhalika baddhava hoti antogehe eva sampayojanatta,
yatha sa na katthaci gacchati, tatha sapi na gacchatiti adhippayo. Itaratha visesanam
niratthakam hoti"’ti. Apare pana ‘‘yatha bahuhi manussehi ekassa bilalassa attano
attano sankhalika givaya abaddha bilale gacchante gacchanti abaddhatta, na
anfasmim bilale gacchante gacchanti anabaddhatta, evamevassa bhikkhussa bahuhi
sankhalikasadisa chandaparisuddhi dinna, sa tasmim bhikkhusmim gacchante
gacchati tasmim sankhalika viya abaddhatta, na afifasmim anabaddhatta’’ti vadanti.
Sabbampetam na sarato paccetabbam. Ayam panettha saro - yatha sankhalikaya
pathamavalayam dutiyamyeva valayam papunati, na tatiyam, evamayampi
parisuddhidayakena yassa dinna, tato anfattha na gacchatiti sankhalikasadisatta
“bilalasankhalika’’ti vutta. Bilalasankhalikagahanafcettha yasam kasafci
sankhalikanam upalakkhanamattanti datthabbam.

Chandadanakathavannana

165. ‘‘Santi sanghassa karaniyani''ti vattabbe vacanavipallasena ‘‘karaniya’’nti
vuttam. Tassa sammutidanakiccam natthi. ‘“Hatthapasam anetabboyeva’'ti
ganthipadesu vuttam.

Sanghuposathadikathavannana

168. Sanghasannipatato pathamam katabbam pubbakarananti vuttam,
pubbakaranato paccha katabbampi uposathakammato pathamam katabbatta
pubbakiccanti vuttam. Ubhayampi cetam uposathakammato pathamam kattabbatta
katthaci pubbakiccamicceva vohariyati ‘’kim sanghassa pubbakicca’’ ntiadisu viya.

Uposathoti tisu uposathadivasesu afifataradivaso. Tasmifhi sati idam sanghassa
uposathakammam pattakallam nama hoti, nasati. Yathaha ‘‘na ca, bhikkhave,
anuposathe uposatho katabbo’'ti. Yavatika ca bhikkhu kammappattati yattaka
bhikkhu tassa uposathakammassa patta yutta anurtpa sabbantimena paricchedena
cattaro bhikkhu pakatatta, te ca kho hatthapasam avijahitva ekasimayam thita.
Sabhagapattiyo ca na vijjantiti ettha yam sabbo sangho vikalabhojanadina
sabhagavatthuna lahukapattim apajjati, evartpa ‘““vatthusabhaga’’ti vuccanti. Etasu
hi avijjamanasu visabhagasu vijjamanasupi pattakallam hotiyeva.

Vajjaniya ca puggala tasmim na hontiti ‘‘na, bhikkhave, sagahatthaya parisaya’'ti
vacanato gahattho, “‘na, bhikkhave, bhikkhuniya nisinnaparisaya patimokkham
uddisitabba’’ntiadina nayena vutta bhikkhuni sikkhamana samanero samaneri
sikkhapaccakkhatako antimavatthuajjhapannako apattiya adassane ukkhittako
apattiya appatikamme ukkhittako papikaya ditthiya appatinissagge ukkhittako
pandako theyyasamvasako titthiyapakkantako tiracchanagato matughatako
pitughatako arahantaghatako bhikkhunidlisako sanghabhedako lohituppadako
ubhatobyafjanakoti ime visati cati ekavisati puggala vajjaniya nama, te hatthapasato
bahikaranavasena vajjetabba. Etesu hi tividhe ukkhittake sati uposatham karonto
sangho pacittiyam apajjati, sesesu dukkatam. Ettha ca tiracchanagatoti yassa
upasampada patikkhitta, sova adhippeto, titthiya gahattheneva sangahita. Etepi hi
vajjaniya. Evam pattakallam imehi catuhi angehi sangahitanti veditabbam.

Ajja me uposatho pannarasotipiti pi-saddena paliyam agatanayeneva ‘‘ajja me
uposatho’'tipi vattum vattatiti dipeti. Matikatthakathayam pana ‘‘ajja me uposatho
catuddasoti va pannarasoti va vatva adhitthamiti vattabba’’'nti vuttam.

Sanghuposathadikathavannana nitthita.

Apattipatikammavidhikathavannana

169. Nanu ca ‘“na, bhikkhave, sapattikena uposatho katabbo, yo kareyya, apatti
dukkatassa’’ti evam sapattikassa uposathakarane visum panfatta apatti na dissati,
tasma bhagavata paffiattam ‘‘na sapattikena uposatho katabbo'’ti idam kasma
vuttanti aha ‘‘yassa siya apatti...pe... paifiattam hotiti veditabba’'nti. Kificapi visum
paffatta apatti na dissati, atha kho ‘‘yassa siya apatti, so avikareyya’'tiadim
vadantena atthato pafifattayevati adhippayo.

Parisuddhidanapafifapanena cati iminava ‘‘sapattikena parisuddhipi na databba’'ti
dipitam hoti. Na hi sapattiko samano ‘“parisuddhim dammi, parisuddhim me hara,
parisuddhim me arocehi’’ti vattumarahati. Tasma parisuddhim dentena pathamam
santi apatti desetabba ‘“aham, avuso, itthannamaya apattiya vematiko, yada

nibbematiko bhavissami, tada tam apattim patikarissami’’'ti vatva uposatho katabbo.
““Patimokkham sotabba’’nti vacanato yava nibbematiko na hoti, tava sabhagapattim
patiggahetum na labhati, afifiesafica kammanam parisuddho nama hoti. ‘“Puna
nibbematiko hutva desetabbam na ca’'ti neva paliyam na atthakathayam atthi, desite
pana doso natthi. ““Ito vutthahitva patikarissamiti etthapi eseva nayo’’ti ganthipadesu
vuttam. Yatha sabbo sahgho sabhagapattim apajjitva ‘‘sunatu me bhante,
sangho...pe... patikarissatl’’ti Aattim thapetva uposatham katum labhati, evam tihi
‘“‘sunantu me ayasmanta, ime bhikkhU sabhagam apattim apanna. Yada afifiam
bhikkhum suddham anapattikam passissanti, tada tassa santike tam apattim
patikarissanti’’ti ganafattim thapetva, dvihi anfiamaffiam arocetva uposatham
katum vattati. Ekenapi “‘parisuddham labhitva patikarissami’’ti abhogam katva katum
vattatiti ca vadanti.

Apattipatikammavidhikathdvannana nitthita.

Lingadidassanakathavannana

179. Acarasanthananti acarasanthiti. Akariyati pakasiyati etenati akaro. Linam
gamayati bodhetiti lingam. Nimiyanti paricchijja Aayanti etenati nimittam. Uddisiyanti
apadisiyanti etenati uddeso. “Amhakam ida’’'nti anfiatam aviditanti afnfiatakam.
Tafica atthato parasantakamyevati aha ““afiflesam santaka’'nti.

180. Nanasamvasakabhavanti laddhinanasamvasakabhavam. Tassa abhibhavo nama
tesam laddhivissajjapananti aha ““tam ditthim na nissajjapentiti attho’'ti.

Nagantabbagantabbavarakathavannana

181. Uposathadhitthanattham simapi nadipi na gantabbati garukam
patimokkhuddesam vissajjetva lahukassa akattabbatta vuttam. Arafifiakenapi
bhikkhunati ekacarikena arafinakabhikkhuna, yattha va sanghapahonaka bhikkhd na
santi, tadise araffie vasantena. Tattha uposatham katvava gantabbanti tassa
vasanatthane sanghuposathassa appavattanato vuttam. Uposathantarayoti attano
uposathantarayo.

Vajjaniyapuggalasandassanakathavannana

183. Hatthapasupagamanameva pamananti bhikkhuniadayo thita va hontu nisinna
va, tesam hatthapasupagamanameva apattiya pamananti adhippayo, tasma
ekasimayampi hatthapasam jahapetva uposatham katum vattati. Sesamettha
uttanameva.

Uposathakkhandhakavannana nitthita.

